
Annotatsiya. Ushbu maqolada marjumak (Fagopyrum esculentum Moench.) o‘simligining rivojlanish 
fazalari davomiyligiga ekish muddati, me’yori va usullarining ta’siri bo‘yicha olib borilgan tadqiqot 
natijalari keltirilgan. Tadqiqotlar sug‘oriladigan tipik bo‘z tuproqlar sharoitida “Iliyshevskaya” navi 
bilan uch xil ekish muddatida (20-iyun, 1-iyul, 10-iyul), uch xil ekish me’yorida (1,0; 2,0; 3,0 mln. dona 
urug‘/ga) va uch xil ekish usulida (yakka, qo‘sh, uch qatorli) olib borildi. Natijalarga ko‘ra, 20-iyunda 
ekilgan variantlarda unib chiqish 6 kunni, shoxlanish 13-14 kunni, shonalash-gullash 21-22 kunni, 
meva hosil bo‘lish 12-14 kunni, pishish 11-12 kunni tashkil etgan. 1-iyulda bu ko‘rsatkichlar mos 
ravishda 5 kun, 12-13 kun, 20-22 kun, 13 kun va 11-12 kun bo‘lgan. 10-iyulda esa unib chiqish 5 kun, 
shoxlanish 11-12 kun, shonalash-gullash 20 kun, meva hosil bo‘lish 12-13 kun, pishish 11 kunni 
tashkil etgan. Ekish muddatining kechikishi va ekish me’yorining oshishi rivojlanish fazalarining 
qisqarishiga olib kelgan. Eng qisqa vegetatsiya davri 10-iyulda 3,0 mln. dona/ga uch qatorli ekish 
variantida kuzatilgan. Olingan natijalar marjumakni takroriy ekin sifatida yetishtirishda optimal ekish 
muddati va me’yorini aniqlash uchun muhim amaliy ahamiyatga ega. 
Kalit so‘zlar: marjumak, rivojlanish fazalari, ekish muddati, ekish me’yori, ekish usullari, fenologik 
kuzatishlar, vegetatsiya davri. 
 
Аннотация. В данной статье представлены результаты исследований по изучению влияния 
сроков посева, норм высева и способов посева на продолжительность фаз развития гречихи 
(Fagopyrum esculentum Moench.). Исследования проводились в условиях орошаемых типичных 
серозёмов с сортом «Илишевская» при трёх сроках посева (20 июня, 1 июля, 10 июля), трёх 
нормах высева (1,0; 2,0; 3,0 млн шт. семян/га) и трёх способах посева (однострочный, 
двустрочный, трёхстрочный). Согласно результатам, в вариантах, посеянных 20 июня, всходы 
появились через 6 дней, ветвление составило 13-14 дней, бутонизация-цветение - 21-22 дня, 
плодообразование - 12-14 дней, созревание - 11-12 дней. При посеве 1 июля эти показатели 
составили соответственно 5 дней, 12-13 дней, 20-22 дня, 13 дней и 11-12 дней. При посеве 10 
июля всходы появились через 5 дней, ветвление - 11-12 дней, бутонизация-цветение - 20 дней, 
плодообразование - 12-13 дней, созревание - 11 дней. Задержка сроков посева и увеличение 
нормы высева привели к сокращению продолжительности фаз развития. Наиболее короткий 
вегетационный период отмечен в варианте с трёхстрочным посевом при норме 3,0 млн шт./га 
10 июля. Полученные результаты имеют важное практическое значение для определения 
оптимальных сроков и норм посева при возделывании гречихи в качестве повторной 
культуры. 
Ключевые слова: гречиха, фазы развития, срок посева, норма высева, способы посева, 
фенологические наблюдения, вегетационный период. 
 
Abstract. This article presents the results of a study on the effect of sowing dates, seeding rates and 
planting methods on the duration of development phases of buckwheat (Fagopyrum esculentum 
Moench.). The research was conducted under irrigated typical sierozem soils with the “Ilishevskaya” 
variety at three sowing dates (June 20, July 1, July 10), three seeding rates (1.0; 2.0; 3.0 million 

seeds/ha) and three planting methods (single-row, double-row, three-row). According to the results, 
in the variants sown on June 20, emergence took 6 days, branching 13-14 days, budding-flowering 
21-22 days, fruit formation 12-14 days, and ripening 11-12 days. Under July 1 sowing, these 
parameters were 5 days, 12-13 days, 20-22 days, 13 days and 11-12 days, respectively. Under July 10 
sowing, emergence took 5 days, branching 11-12 days, budding-flowering 20 days, fruit formation 12-
13 days, and ripening 11 days. Delayed sowing dates and increased seeding rates led to a shortening 
of development phases. The shortest vegetation period was observed in the variant with three-row 
sowing at 3.0 million seeds/ha on July 10. The obtained results are of great practical importance for 
determining the optimal sowing date and rate for cultivating buckwheat as a second crop. 
Keywords: buckwheat, development phases, sowing date, seeding rate, planting methods, 
phenological observations, vegetation period. 

 
KIRISH 
Marjumak (Fagopyrum esculentum Moench.) - qadimdan ma’lum bo‘lgan 

qimmatli don va yem-xashak ekini bo‘lib, uning doni yuqori ozuqaviylik qiymatiga 
ega. Marjumak doni tarkibida organizm uchun zarur bo‘lgan aminokislotalar, 
xususan lizin va arginin, B guruhi vitaminlari (B₁, B₂, P, E), rutin moddasi hamda 
mineral moddalar mavjud [1, 3, 5, 6, 7, 12]. Ayniqsa, rutin qon tomirlarini 
mustahkamlovchi, antioksidant xususiyatga ega flavonoid bo‘lib, u marjumakni 
parhez va tibbiy oziqlanishda qimmatli mahsulotga aylantiradi [11]. 

Jahon miqyosida marjumak yetishtirishga bo‘lgan qiziqish yildan-yilga ortib 
bormoqda. Xitoy, Rossiya, Ukraina, Qozog‘iston, Yaponiya, Koreya va bir qator 
Yevropa davlatlarida marjumak yetishtirish bo‘yicha keng ko‘lamli ilmiy 
tadqiqotlar olib borilmoqda [13, 14, 16]. Biroq, O‘zbekiston Respublikasida 
marjumak yetishtirish maydonlari juda oz bo‘lib, u asosan asal olish maqsadida 
ekiladi, aholining marjumak yormasiga bo‘lgan talabi esa deyarli to‘liq import 
hisobiga qondirilmoqda. Bu esa oziq-ovqat xavfsizligi va import o‘rnini bosish 
nuqtai nazaridan dolzarb muammo hisoblanadi [3, 5]. 

Marjumak nisbatan tezpishar o‘simlik bo‘lib, uning vegetatsiya davri qisqa - 
70-90 kunni tashkil etadi [1, 3, 13, 17]. Bu xususiyat marjumakni O‘zbekistonning 
sug‘oriladigan dehqonchilik sharoitida takroriy ekin sifatida yetishtirish uchun 
qulay imkoniyat yaratadi. Marjumakning rivojlanish fazalari - unib chiqish, 
shoxlanish, shonalash, gullash, meva hosil bo‘lish va pishish - bir-biridan qat’iy 
chegaralar bilan ajralgan bo‘lib, har bir fazaning davomiyligi ekish muddati, 
me’yori va usuliga bevosita bog‘liq [1, 3, 7, 15]. 

Xorijda olib borilgan bir qancha ilmiy tadqiqotlarda ekish muddati 
marjumakning o‘sishi, rivojlanishi va hosildorligiga hal qiluvchi ta’sir ko‘rsatishi 
aniqlangan. Latviyada 4 va 9-iyun atrofida ekish eng maqbul muddat bo‘lib, 1000 
dona massasi va don naturasi eng yuqori bo‘lgan, 25-30-may muddatlari noqulay 
meteorologik sharoit tufayli 0,5-1,0 t/ga kam hosil bergan [15, 16]. Koreyada 
ekish kechiktirilganda o‘simlik bo‘yi, poya diametri va quruq modda massasi 
kamayganligi qayd etilgan [13]. Xitoyda iyulda ekilgan tartariq grechixasi hosili 
iyunda ekilganiga nisbatan 69,8-79,1% past bo‘lgan [13]. 

Bu ma’lumotlar shuni ko‘rsatadiki, ekish muddati nafaqat hosildorlikka, 
balki rivojlanish fazalarining davomiyligiga ham sezilarli ta’sir ko‘rsatadi. Erta 
ekishda o‘simliklar vegetatsiya davrining qulay sharoitlaridan to‘liq foydalanish 



AGROBIZNES, FAN VA TEXNOLOGIYALAR 
ilmiy-amaliy elektron jurnali  

 

2026-yil, sentabr. 
№9-son. 
ISSN: 3060-5245 

725 

imkoniyatiga ega bo‘lsa, kech ekishda fazalar qisqarib, o‘simliklar to‘liq 
rivojlanishga ulgurmaydi [7, 12, 16]. 

Tadqiqotlar shuni ko‘rsatadiki, marjumakning rivojlanish fazalari 
davomiyligi mahalliy iqlim sharoitiga mos ekish muddati, mo‘tadil ekish zichligi 
va o‘simliklarning bir tekis joylashishini ta’minlovchi ekish usullari hisobiga 
optimallashtiriladi; aksincha, haddan tashqari zichlik va noo‘rin ekish muddati 
fazalarning cho‘zilishiga, o‘simliklarning zaiflashishiga va hosildorlikning 
pasayishiga olib keladi [13]. 

O‘zbekistonda marjumak yetishtirish bo‘yicha ilmiy tadqiqotlar turli yillarda 
professorlar X.N.Atabayeva, N.Xalilov, S.Uroqov va boshqa olimlar tomonidan olib 
borilgan [1, 3]. Biroq, hozirgi kunga qadar marjumakning rivojlanish fazalari 
davomiyligiga ekish muddati, me’yori va usullarining ta’siri bo‘yicha tizimli 
tadqiqotlar o‘tkazilmagan. Xususan, O‘zbekistonning sug‘oriladigan bo‘z 
tuproqlari sharoitida marjumakni takroriy ekin sifatida yetishtirishda fenologik 
fazalarning davomiyligi, ularning hosildorlik bilan bog‘liqligi yetarli darajada 
o‘rganilmagan. 

 
MATERIAL VA TADQIQOT USLUBLARI 
Tadqiqot ishlari Toshkent davlat agrar universitetining eksperimental ilmiy-

tadqiqot va oʻquv tajriba xoʻjaligida 2015-2017-yillar davomida olib borildi. 
Tajriba maydoni Toshkent viloyati Qibray tumanida joylashgan boʻlib, qadimdan 
sugʻoriladigan tipik boʻz tuproqlar bilan xarakterlanadi.  

Tajriba ob’ekti sifatida marjumakning “Iliyshevskaya” navi tanlab olindi. 
Ushbu nav takroriy ekin sifatida uch xil ekish muddatida (20-iyun, 1-iyul, 10-iyul), 
uch xil ekish meʼyorida (1,0; 2,0 va 3,0 mln. dona/ga) hamda uch xil ekish usulida 
(yakka, qoʻsh va uch qatorli) ekib oʻrganildi. Variantlarning bunday 
kombinatsiyasi ekish omillarining marjumak oʻsishi, rivojlanishi va hosil 
shakllanishiga ta’sirini har tomonlama baholash imkonini berdi.  

Dala tajribalarida fenologik kuzatishlar va biometrik oʻlchovlar bir qator 
ilmiy-uslubiy qoʻllanmalar asosida olib borildi. Xususan, “Методика 
Государственного сортоиспытания сельскохозяйственных культур”, “Дала 
тажрибаларини ўтказиш услублари”, “О‘simlikshunoslikda ilmiy tadqiqot 
ishlari” kabi manbalardan keng foydalanildi[2]. Oʻsimliklarning fotosintetik 
faolligini aniqlashda A.A.Nichiporovich uslubiyoti qoʻllanildi. Iqtisodiy 
samaradorlik V.N.Polozhiy usuli boʻyicha baholandi. 

Olingan raqamli maʼlumotlarga statistik ishlov berishda B.A.Dospexovning 
“Методика полевого опыта” qoʻllanmasi asosidagi dispersiyaviy tahlil usuli 
qoʻllanilgan boʻlib, hisoblashlar Microsoft Excel dasturida bajarildi[4].  

 

NATIJALAR VA ULARNING MUHOKAMASI 
Dala ekinlaridan shu jumladan takroriy ekin sifatida ekilgan marjumak 

ekinidan barqaror yuqori don hosili olishni ta’minlash uchun eng avvalo 
о‘simlikda о‘sish va rivojlanish jarayonlarini maqbul kechishini ta’minlashimiz 
lozim. 

Marjumak о‘simligida rivojlanish fazalarini kechishini о‘rganish uchun eng 
avvalo о‘sish va rivojlanish jarayonlari tо‘g‘risida aniq bir muloxazaga ega 
bо‘lishimiz lozim. 

О‘sish bu - ma’lum bir vaqt davomida о‘simlikda kechadigan muhum 
fiziologik va biokimyoviy jarayonlar hisobiga hajm va massa hisobiga ortishiga 
aytiladi. 

Rivojlanish deb - ma’lum bir vaqt oralig‘i davomida о‘simlikda kechadigan 
muhim fiziologik va biokimyoviy о‘zgarishlar hisobiga ma’lum sifat о‘zgarishlarga 
aytiladi. 

Marjumak ekinida ham rivojlanish fazalari bir nechta bosqichdan iborat 
bо‘lib, bu rivojlanish bosqichlari quyidagi fazalardan iborat: unib chiqish; birichi 
haqiqiy bargning paydo bо‘lishi; shoxlanish; shonalash va gullash; meva hosil 
bо‘lish; pishish[1, 3, 7] (1-rasm). 

Olib borilgan bir qator ilmiy tadqiqot natijalariga kо‘ra marjumak о‘simligida 
urug‘larning unib chiqish dinaminasi va rivojlanish jarayoni eng avvalo iqlim 
sharoitiga, о‘simlikni issiqlik, namlik va yorug‘lik bilan ta’minlanish darajasiga 
bog‘liqligi aniqlangan. 

Sug‘oriladigan tipik bо‘z tuproqlarda takroriy ekilgan marjumak ekinida 
fenofazalarning kechishi va vegetatsiya davrining davomiyligi bо‘yicha ilmiy 
ma’lumotlar yetarli emas. Bu borada aniq tavsiyalar keltirilmagan. 

Shundan kelib chiqqan holda 2015-2017 yillar davomida sug‘oriladigan tipik 
bо‘z tuproqlar sharoitida turli ekish muddati, me’yori va usullarini takroriy ekin 
sifatida ekilgan marjumak о‘simligida rivojlanish fazalarini kechishiga ta’siri 
о‘rganildi. 

 
1-rasm. Marjumakni shonalash-gullash rivojlanish davri 

Olib borilgan tadqiqotlar shuni ko‘rsatdiki, marjumak ekinida rivojlanish 
fazalari unib chiqishdan pishishgacha bо‘lgan bosqich takroriy ekin sifatida 
nisbatan erta muddatlarda 20 iyunda yakka qatorlab ekilgan variantda 74 kunni, 
qо‘sh qatorlab ekilganda 71 kunni, uch qatorlab ekilganda 69 kunni tashkil etgan. 
Marjumak 1 iyulda yakka qatorlab ekilganda 71 kunni, qо‘sh qatorlab ekilganda 

68 kunni, uch qatorlab ekilganda 66 kunni tashkil etgan. Marjumak nisbatan kech 
muddatlarda, ya’ni 10 iyulda yakka qatorlab ekilganda 67 kun, qо‘sh qatorlab 
ekilganda 66 kun, uch qatorlab ekilganda 64 kunni tashkil etgan. 

Tajribada marjumak urug‘lari sug‘oriladigan tipik bо‘z tuproqlar sharoitida 
20 iyunda yakka qatorlab 1,0 million dona urug‘/ga ekilgan variantda amal 
davrini unib chiqishi 6 kunni, birinchi haqiqiy bargninig paydo bо‘lishi 6 kunni, 
shoxlanishi 14 kunni shonalash-gullashi 22 kunni, meva hosil bо‘lishi 14 kunni, 
pishish 12 kunni tashkil qilganligi kuzatilgan. Qо‘sh qatorlab 2,0 million dona 
urug‘/ga ekilgan variantda amal davrini unib chiqishi 6 kunni, birinchi haqiqiy 
bargninig paydo bо‘lishi 6 kunni, shoxlanishi 14 kunni shonalash-gullashi  
21 kunni, meva hosil bо‘lishi 13 kunni, pishish 11 kunni tashkil qilganligi 
kuzatilgan. Uch qatorlab 3,0 million dona urug‘/ga ekilgan variantda amal davrini 
unib chiqishi 6 kunni, birinchi haqiqiy bargninig paydo bо‘lishi 6 kunni, 
shoxlanishi 13 kunni shonalash-gullashi 21 kunni, meva hosil bо‘lishi 12 kunni, 
pishish 11 kunni tashkil etgan.  

1-jadval  
Marjumakni rivojlanish fazalarini davomiyligiga ekish muddati,  

me’yori va usullarining ta’siri, kun (2015-2017 yy.) 

20

1,0 Yakka qatorli 6 6 14 22 14 12 74 
2. 2,0 Qо‘sh qatorli 6 6 14 21 13 11 71 
3. 3,0 Uch qatorli 6 6 13 21 12 11 69 
4. 

01
.iy

ul
 1,0 Yakka qatorli 5 6 13 22 13 12 71 

5. 2,0 Qо‘sh qatorli 5 5 12 21 13 12 68 
6. 3,0 Uch qatorli 5 5 12 20 13 11 66 
7. 

10
.iy

ul
 1,0 Yakka qatorli 5 6 12 20 13 11 67 

8. 2,0 Qо‘sh qatorli 5 5 12 20 13 11 66 
9. 3,0 Uch qatorli 5 5 11 20 12 11 64 

 
Tajribaning ikkinchi muddati 1 iyulda yakka qatorlab 1,0 million dona 

urug‘/ga ekilgan variantda amal davrini unib chiqishi 5 kunni, birinchi haqiqiy 
bargninig paydo bо‘lishi 6 kunni, shoxlanishi 13 kunni shonalash-gullashi  
22 kunni, meva hosil bо‘lishi 13 kunni, pishish 12 kunni tashkil qilganligi 
kuzatilgan. Qо‘sh qatorlab 2,0 million dona urug‘/ga ekilgan variantda amal 
davrini unib chiqishi 5 kunni, birinchi haqiqiy bargninig paydo bо‘lishi 5 kunni, 
shoxlanishi 12 kunni shonalash-gullashi 21 kunni, meva hosil bо‘lishi 13 kunni, 
pishish 12 kunni tashkil qilganligi kuzatilgan. Uch qatorlab 3,0 million dona 

urug‘/ga ekilgan variantda amal davrini unib chiqishi 5 kunni, birinchi haqiqiy 
bargninig paydo bо‘lishi 5 kunni, shoxlanishi 12 kunni shonalash-gullashi  
20 kunni, meva hosil bо‘lishi 13 kunni, pishish 11 kunni tashkil etgan(1-jadvalga 
qarang). 

Tajribaning sо‘ngi muddati 10 iyulda yakka qatorlab 1,0 million dona 
urug‘/ga ekilgan variantda amal davrini unib chiqishi 5 kunni, birinchi haqiqiy 
bargninig paydo bо‘lishi 6 kunni, shoxlanishi 12 kunni shonalash-gullashi  
20 kunni, meva hosil bо‘lishi 13 kunni, pishish 11 kunni tashkil qilganligi 
kuzatilgan. Qо‘sh qatorlab 2,0 million dona urug‘/ga ekilgan variantda amal 
davrini unib chiqishi 5 kunni, birinchi haqiqiy bargninig paydo bо‘lishi 5 kunni, 
shoxlanishi 12 kunni shonalash-gullashi 20 kunni, meva hosil bо‘lishi 13 kunni, 
pishish 11 kunni tashkil qilganligi kuzatilgan. Uch qatorlab 3,0 million dona 
urug‘/ga ekilgan variantda amal davrini unib chiqishi 5 kunni, birinchi haqiqiy 
bargninig paydo bо‘lishi 5 kunni, shoxlanishi 11 kunni shonalash-gullashi  
20 kunni, meva hosil bо‘lishi 12 kunni, pishish 11 kunni tashkil etgan.   

Takroriy ekilgan marjumakning vegetatsiya davrining davomiyligi urug‘ 
nisbatan erta muddatlarda 20 iyunda yakka qatorlab ekilgan variantda 74 kun, 
qо‘sh qatorlab ekilganda 71 kunni, uch qatorlab ekilganda 69 kunni tashkil etgan. 

Marjumakning rivojlanish davrlarini davomiyligi urug‘ о‘rta muddatda  
1 iyulda yakka qatorlab ekilgan variantda 71 kunni, qо‘sh qatorlab ekilganda  
68 kunni, uch qatorlab ekilgan variantda 66 kunni tashkil etgan. 

Marjumakning rivojlanish davrlari davomiyligi urug‘ nisbatan kech 
muddatda, ya’ni 10 iyulda yakka qatorlab va qо‘sh qatorlab ekilgan variantlarada 
67 va 66 kunni, uch qatorlab ekilgan variantda esa 64 kunni tashkil etgan. 

 
XULOSA VA TAVSIYALAR 
Tadqiqot natijalari marjumakning rivojlanish davrlari davomiyligi ekish 

muddatiga bog‘liq ekanligini tasdiqladi: eng yuqori ko‘rsatkich (74 kun)  
20-iyunda yakka qatorlab ekilgan variantda, eng past ko‘rsatkich (64 kun) esa  
10-iyulda uch qatorlab ekilgan variantda qayd etildi. Toshkent viloyatining 
sug‘oriladigan tipik bo‘z tuproqlari sharoitida “Iliyshevskaya” navini kech ekish 
rivojlanish davrlarining tezlashishiga va o‘suv davrining qisqarishiga olib kelib, 
natijada umumiy biologik hosil hamda don hosildorligi kamaygan. Shu bois, 
marjumakni takroriy ekin sifatida yetishtirishda erta ekish muddatlariga  
(20-iyun) ustuvorlik berish maqsadga muvofiqdir. 

